MINUTI


KAMRA TAD-DEPUTATI


IT-TLETTAX-IL PARLAMENT


KUMITAT PERMANENTI DWAR IL-KONTIJIET PUBBLIĊI


LAQGĦA NRU 56


L-Erbgħa, 18 ta’ Frar, 2020.

Il‑Kumitat Permanenti dwar il‑Kontijiet Pubbliċi ltaqa' fil‑Parlament, il‑Belt Valletta, fis-2:38 p.m. 

L-Onor. Beppe Fenech Adami, President tal-Kumitat, ippreseda.


PREŻENTI

L-Onor. Glenn Bedingfield; l-Onor. Clayton Bartolo (Segretarju Parlamentari fil-Ministeru għall-Finanzi u s-Servizzi Finanzjarji); l-Onor. Alex Muscat (Segretarju Parlamentari fil-Ministeru għall-Intern, Sigurtà Nazzjonali u l-Infurzar tal-Liġi); l-Onor. Chris Said; u l-Onor. Stefan Zrinzo Azzopardi (Segretarju Parlamentari fil-Ministeru għall-Affarijiet Barranin u Ewropej) (sostitut tal-Onor. Julia Farrugia Portelli, Ministru għat-Turiżmu u l-Protezzjoni tal-Konsumatur), kienu preżenti.

Kien hemm preżenti wkoll, u ħa sehem fid-diskussjoni, l-Onor. Karol Aquilina.

L-Awditur Ġenerali, is-Sur Charles Deguara, u d-Deputat Awditur Ġenerali, is-Sur Noel Camilleri, ukoll kienu preżenti għal din il-laqgħa.


TALBA

L-Iskrivana qalet it-talba.


MINUTI

Il-Minuti ta’ Laqgħa Nru 55, li saret fit-12 ta’ Frar 2020, ġew konfermati.

Fil-bidu tal-laqgħa saret riferenza għar-ruling mogħti mill-Ispeaker fis-Seduta 299 tas-17 ta’ Frar 2020, liema ruling kien ġie mitlub mill-Onor. Glenn Bedingfield fis-Seduta 298 tat-12 ta’ Frar 2020.

[bookmark: _GoBack]EŻAMI TAL-KONTIJIET FINANZJARJI TAL-AWTORITÀ MALTIJA GĦAT-TURIŻMU GĦAS-SENA 2018  (Dok. 83) (Kont.)

Fit-2:55 p.m. is-Sur Bryan Azzopardi ġie msejjaħ sabiex jersaq madwar il-Mejda tal-Kumitat u jkompli jagħti x-xhieda tiegħu bl-istess ġurament li ngħatalu fil-laqgħa preċedenti. 


Is-Sur Azzopardi ppreżenta lill-Kumitat dawn id-dokumenti:

· Lista tar-rotot li kellha l-Malta International Airport fix-xhur tas-sajf tal-2018 u l-2019 (Dok. 84); u
· Lista tar-rotot li kellha l-Malta International  Airport fix-xhur tax-xitwa tal-2018 u l-2019 (Dok. 85),

u ġie mitlub mill-Kumitat sabiex sal-laqgħa li jmiss jipprovdi din l-informazzjoni:

· Lista tal-konsulenti li kellha l-Awtorità Maltija għat-Turiżmu fl-2018 li tinkludi f’liema qasam ġew imqabbdin dawn il-konsulenti; l-ammont li tħallsu; jekk ġewx inkarigati b’għażla diretta jew wara sejħa; u d-data minn meta bdew jagħtu dan is-servizz lill-Awtorità; 

· Lista tal-proprjetajiet li kriet l-Awtorità fl-2018 li tinkludi kemm ħallset l-Awtorità għal kull kirja; kif intagħżlu l-postijiet, jekk hux permezz ta’ tender jew b’mod dirett; u kopja tal-kuntratt ta’ kull kirja;

· Lista tal-attivitajiet li ġew organizzati mill-Awtorità fl-2017 u fl-2018 li tinkludi n-nefqa tal-Awtorità fuq kull event; jekk l-event ġietx organizzata direttament mill-Awtorità jew le u jekk ma ġietx organizzata direttament mill-Awtorità kif ġie magħżul l-organizzatur, jekk hux wara sejħa jew billi ngħata għotja diretta biex ikun jista’ jorganizza dik l-attività; kemm ġew attirati turisti għal kull event; u n-numri tal-attendenza għal dawn l-events; u

· Kopja tal-kuntratt ta’ Vista Jet flimkien ma’ kopja tal-invoices li abbażi tagħhom sar il-ħlas ta’ €1 miljun lill-istess kumpanija. 

Fit-3:58 p.m. ix-xhieda tas-Sur Azzopardi ġiet interrotta.

L-eżaminazzjoni ta’ dawn il-kontijiet ġiet interrotta u baqgħet aġġornata.

Fl-4:00 p.m. iċ-Chairman aġġorna l-Kumitat għal nhar l-Erbgħa, 4 ta’ Marzu 2020, bl-istess aġenda.

